
ᒥᖑᐃᖅᓯᕐᕕᓕᕆᔨᒃᑯᑦ ᑲᓇᑕᒥ ᐱᓕᕆᔨᖏᑦ 
ᐱᓕᕆᖃᑎᖃᓕᖅᑐᑦ ᒫᓐᓇᐅᔪᖅ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓂ, ᐊᒻᒪᓗ ᓄᓇᓕᖕᒥᐅᓂᒃ ᖃᐅᓱᐃᑦᑐᕐᒥ. 
ᐱᓐᖑᖅᑎᑕᐅᒍᓂ, ᑖᓐᓇ ᓄᑖᖅ ᑲᓇᑕᓕᒫᒥ ᐃᓕᑕᕆᔭᐅᒪᔪᒃᓴᖅ 
ᒥᖑᐃᖅᓯᕐᕕᖕᒥ ᓴᐳᓐᓂᐊᖅᓯᒪᕝᕕᐅᓂᐊᖅᑐᖅ ᖃᑯᒃᑕᑯᓗᐃᑦ 
ᕿᑭᖅᑕᓂ ᑐᒃᑐᖏᓐᓂᒃ, ᐊᓯᖏᓐᓂᓗ ᐆᒪᔪᕐᓂᒃ, ᐊᒻᒪᓗ 
ᑕᒪᐃᓐᓄᑦ ᖃᔾᔭᕆᔭᐅᔪᓐᓇᖃᑦᑕᕐᓂᐊᖅᓱᑎᒃ ᐊᒻᒪᓗ 
ᖃᐅᔨᒪᔭᐅᓕᖅᐸᓪᓕᕈᑕᐅᓂᐊᖅᓱᑎᒃ ᑕᒪᐃᓐᓄᑦ ᑲᓇᑕᒥᐅᓄᑦ 
ᐱᒻᒪᕆᐅᔪᒥᒃ ᐃᓚᒋᔭᐅᓂᖏᓐᓄᑦ ᓄᓇᑐᖃᕐᓄᑦ 
ᐱᐅᓯᑐᖃᕆᔭᐅᖏᓐᓇᖅᑐᓄᑦ ᐊᒻᒪᓗ ᐃᓕᖅᑯᓯᑐᖃᕆᔭᐅᔪᓄᑦ. 
ᓴᕿᑕᐅᓂᖓᓂ ᒥᖑᐃᖅᓯᕐᕕᒃ ᐱᔾᔪᑕᐅᓂᐊᖅᑐᖅ 
ᑮᓇᐅᔭᓕᐅᐃᕐᕕᒃᓴᐃᑦ ᓄᐃᑕᓂᖏᓐᓄᑦ ᐃᓄᖕᓄᑦ, 
ᐃᓕᖅᑯᓯᑐᖃᕐᒥᒍᓪᓗ ᐊᖑᓇᓱᒍᓐᓇᐃᓇᕐᓂᐊᖅᓱᑎᒃ, ᐊᒻᒪᓗ ᐃᒪᐃᑦ 
ᑕᐃᒪᑐᖅ ᐃᓚᐅᓂᐊᖅᐳᑦ ᐱᓕᕆᖃᑎᒌᖕᓂᒃᑯᑦ ᐊᐅᓚᑦᑎᓂᕐᒥᒃ 
ᒥᖑᐃᖅᓯᕐᕕᖕᒥᒃ .

ᒥᖑᐃᖅᓯᕐᕕᓕᕆᔨᒃᑯᑦ ᑲᓇᑕᒥ ᐱᒋᐊᖅᑎᑦᑎᔪᒪᖕᒪᑕ 
ᓴᕿᑦᑎᔪᒪᓂᖅ ᓄᑖᒥᒃ ᑲᓇᑕᓕᒫᒥ ᒥᖑᐃᖅᓯᕐᕕᐅᓇᔭᖅᑐᒥᒃ 
ᐅᐊᖕᓇᖓᓂ ᑐᒃᑐᓯᐅᕐᕕᐅᑉ ᕿᑭᖅᑕᖓᓂ, ᓄᓇᕗᒻᒥ.  ᑕᒪᓐᓇ 
ᐱᒋᐊᖅᑎᑕᐅᔪᒪᔪᖅ ᐃᓚᒋᔭᐅᔪᖅ ᑲᓇᑕᐅᑉ ᒐᕙᒪᒃᑯᖏᓐᓄᑦ 
ᐱᓂᐊᕐᓂᖃᕐᓂᖏᓐᓂᒃ ᒥᖑᐃᖅᓯᕐᕕᓕᐅᖅᐸᓪᓕᐊᓂᕐᒧᑦ 
ᐋᕿᐅᒪᔭᐅᓂᖏᓐᓂᒃ ᐸᕐᓇᐅᑎᓂᒃ. ᑖᒃᑯᓇᓂ ᐸᕐᓇᐅᑎᓂᒃ 
ᐊᕕᒃᑐᖅᑕᐅᓯᒪᖕᒪᑦ ᑲᓇᑕᒥ 39-ᓄᑦ ᐋᕿᐅᒪᔪᑐᖃᐅᓂᖃᖅᑐᓄᑦ, 
ᐱᐅᓯᑐᖃᕐᒥᓂ ᑕᐃᒪᐃᓕᖓᔪᑐᖃᕐᓂᒃ, ᖁᓕᐅᓪᓗᑎᒃ ᑖᒃᑯᓇᓐᖓᑦ 
ᓄᓇᕗᒦᑦᑐᑦ. ᑐᕌᒐᖃᖅᐳᑦ ᐊᑕᐅᓯᕐᒥᒃ ᒥᖑᐃᖅᓯᕐᕕᖃᖁᔨᓂᕐᒥᒃ 
ᐊᑐᓂ ᑕᒪᐃᓐᓂᒃ ᑕᐃᒃᑯᓇᓂ ᐊᕕᒃᑐᖅᓯᒪᓂᑐᖃᐅᔪᓂᒃ 
ᐱᐅᓯᑐᖃᕐᒥᒍᑦ ᑕᐃᒪᐃᓕᖓᔪᑐᖃᐅᔪᓂᒃ. ᒫᓐᓇᐅᔪᖅ ᑲᓇᑕᓕᒫᒧᑦ 
ᒥᖑᐃᖅᓯᕐᕕᖃᖏᒻᒪᑦ ᐱᖓᖕᓇᖅᐸᓯᐊᓂ ᖁᑦᑎᒃᑐᕐᒥᐅᓂ 
ᓄᓇᑐᖃᕐᓂ ᓄᓇᕗᒻᒥ. ᐅᐊᖕᓇᖅᐸᓯᐊᓃᑦᑐᖅ ᑐᒃᑐᓕᐊᕐᕕᐅᑉ 
ᕿᑭᖅᑕᐅᑉ ᓇᓗᓇᐃᖅᑕᐅᓯᒪᓕᖅᐳᖅ ᐱᐅᓂᐹᖑᓂᕋᖅᑕᐅᓗᓂ 
ᒥᖑᐃᖅᓯᕐᕕᑦᑎᐊᕙᐅᓂᖅᐹᖑᓇᔭᖅᑐᒥᒃ ᓄᓇᖏᓐᓂᒃ 
ᐱᐅᓯᑐᖃᖏᓐᓂᒃ ᐱᑕᖃᐅᖅᑐᓂᒃ ᑕᐅᕙᓂ ᓄᓇᖏᓐᓂ. 
ᑕᒪᓐᓇ ᐱᒋᐊᖅᑎᑕᐅᔪᒪᔪᖅ ᐃᑲᔪᖅᓱᐃᖕᒥᔪᖅ ᐱᔪᒪᕐᒥᒃ ᐊᑖᒍᑦ 
ᓄᓇᕗᒻᒥ ᓄᓇᑖᕈᑎᑎᒍᑦ ᐊᖏᕈᑎᓂ, ᓴᕿᑦᑎᓂᕐᒥᒃ ᓄᑖᒥᒃ 
ᑲᓇᑕᓕᒫᒧᑦ ᐃᓕᖓᔪᒥᒃ ᒥᖑᐃᖅᓯᕐᕕᖕᓂᒃ ᓄᓇᑐᖃᖏᓐᓂᒃ 
ᖃᓄᐃᓕᓯᒪᖏᑦᑐᓂᒃ ᐱᐅᓯᑐᖃᖃᐅᖅᑐᓂᒃ.  

ᓯᕗᓪᓕᖅᐹᒥᒃ ᐅᖃᐅᓯᕆᓂᖅ ᐅᕙᒍᑦ ᑲᓇᑕᓕᒫᒥ 
ᒥᖑᐃᖅᓯᕐᕕᒃᓴᖑᖅᑎᑦᑐᒪᔭᕗᑦ...

ᓄᑖᑦ ᑐᓴᒐᒃᓴᐃᑦ ᐱᓕᕆᐊᕆᓯᒪᔭᑦᑎᓂᒃ ᓴᕿᐅᒪᑎᑦᑎᓂᕐᒧᑦ
ᓄᑖᒥᒃ ᑲᓇᑕᓕᒫᒧᑦ ᒥᖑᐃᖅᓯᕐᕕᒃᓴᒥᒃ ᐅᐊᖕᓇᖅᐸᓯᐊᓂᒃ 

ᑐᒃᑐᓯᐅᕐᕕᐅᑉ   ᓯᑎᐱᕆ 2010

ᐊᔾᔨ 

ᒫᓐᓇᐅᔪᖅ, ᐱᖓᓲᖕᒪᑦ ᑲᓇᑕᓕᒫᒧᑦ ᐃᓕᑕᕆᔭᐅᒪᔪᑦ ᒥᖑᐃᖅᓯᕐᕖᑦ 
ᕿᑭᖅᑖᓘᖕᒦᑦᑐᑦ: ᖁᑦᑎᓐᓂᖅᐹᖅ ᒥᖑᐃᖅᓯᕐᕕᒃ, ᐊᐅᓱᐃᑦᑐᑉ ᕿᑭᖅᑕᖓᓂ, 
ᓯᕐᒥᓕ ᒥᖑᐃᖅᓯᕐᕕᒃ ᒥᑦᑎᒪᑕᓕᐅᑉ ᐊᑭᐊᓂ, ᐊᒻᒪᓗ ᕿᑭᖅᑕᓗᖕᒥ, ᐊᒻᒪᓗ 
ᐊᐅᔪᐃᑦᑐᖅ ᒥᖑᐃᖅᓯᕐᕕᖓᑦ ᕿᑭᖅᑕᓗᖕᒥ .

ᑲᓇᑕᓕᒫᒥ ᒥᖑᐃᖅᓯᕐᕕᒃᓴᐃᑦ ᕿᑭᖅᑖᓘᑉ ᐊᕕᒃᑐᖅᓯᒪᓂᖓᓂ

ᒥᖑᐃᖅᓯᕐᕕᓕᕆᔨᒃᑯᑦ ᑲᓇᑕᒥ

ᐱᓕᕆᐊᖑᒋᐊᓕᓚᐅᖅᓯᒪᔪᑦ ᓴᕿᑦᑎᔪᒪᓂᖅ ᓄᑖᒥᒃ 
ᑲᓇᑕᓕᒫᒧᑦ ᐃᓕᖓᔪᒥᒃ ᒥᖑᐃᖅᓯᕐᕕᒃᓴᒥᒃ ᑐᒃᑐᓯᐅᕐᕕᖕᒥ 
20-ᑲᓴᓪᓗᐊᖑᓕᖅᑐᓂᒃ ᐊᕐᕋᒍᓂᒃ.

ᓯᕗᓪᓕᖅᐹᒥᒃ ᐱᒋᐊᖅᑎᑕᐅᔪᒪᓂᖓ ᐅᖃᐅᓯᐅᖄᓚᐅᖅᓯᒪᔪᖅ 
ᖃᐅᓱᐃᑦᑐᕐᒥ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᓐᓄᑦ .

ᐃᓄᐃᑦ ᖃᐅᓱᐃᑦᑐᕐᒥᐅᑦ ᐊᖏᓚᐅᖅᓯᒪᔪᑦ ᐅᔭᕋᖕᓂᐊᒐᒃᓴᖃᕐᒪᖔᑦ 
ᐅᖅᓱᐊᓗᒃᓴᔭᖃᕐᒪᖓᓪᓗ ᖃᐅᔨᓴᖅᑕᐅᓂᕐᒥᒃ, ᐃᓚᒋᔭᐅᓪᓗᑎᒃ 
ᐊᔪᕐᓇᕋᔭᖏᒻᒪᖔᑦ ᖃᐅᔨᓴᕐᓂᕐᒧᑦ, ᒥᖑᐃᖅᓯᕐᕕᓕᐅᖅᐸᓪᓕᐊᔪᓐᓇᕐᓂᕐᒧᑦ 
ᐱᒋᐊᖅᑎᑕᐅᔪᒪᔪᒥᒃ. ᐊᔪᕐᓇᕋᔭᖏᒻᒪᖔᑦ ᖃᐅᔨᓴᖅᑕᐅᓚᐅᖅᑐᖅ 
ᒥᖑᐃᖅᓯᕐᕕᕈᕈᓐᓇᕐᒪᖔᑦ ᐊᒻᒪᓗ ᐊᑐᓕᕆᐊᓚᐅᖅᓯᒪᔪᑦ ᓄᓇᓕᖕᓂ 
ᑐᑭᓯᓂᐊᕐᕕᖃᕋᓱᐊᕐᓂᕐᒥᒃ 1995-ᖑᑎᓪᓗᒍ ᐊᒻᒪᓗ ᐃᓱᓕᑦᑐᒥᒃ 
2001-ᖑᓕᖅᑎᓪᓗᒍ. 

ᐅᔭᕋᖕᓂᐊᒐᒃᓴᖃᕐᒪᖔᑦ ᐅᖅᓱᐊᓗᒃᓴᔭᖃᕐᒪᖔᓗᓐᓃᑦ 
ᖃᐅᔨᓴᖅᑕᐅᕌᓂᓚᐅᖅᓯᒪᔪᑦ 1991-ᒥᓂ ᐃᓚᒋᔭᐅᓪᓗᑦᑎᒃ 
ᐊᔪᕐᓇᕋᔭᖏᒻᒪᖔᑦ ᖃᐅᔨᓴᖅᑕᐅᓂᖓᓂᒃ. ᐅᔭᕋᖕᓂᐊᒐᒃᓴᖃᖅᑕᖃᕐᒪᖔᑦ 
ᐅᖅᓱᐊᓗᒃᓴᔭᖃᕐᒪᖔᓗᓐᓃᑦ ᖃᐅᔨᓴᖅᑕᐅᒐᒥᒃ ᖃᐅᔨᔭᐅᓚᐅᖅᑐᑦ 
ᐱᑕᓕᒻᒪᕆᐊᓘᓂᖏᓐᓂᒃ ᐅᔭᕋᖕᓂᐊᒐᒃᓴᐃᑦ ᐊᒻᒪᓗ 
ᐅᖅᓱᐊᓗᒃᓴᔭᐃᑦ ᑲᓇᖕᓇᖅᐸᓯᐊᓂ ᒥᖑᐃᖅᓯᕐᕕᕈᖅᑎᑕᐅᔪᓐᓇᕐᒪᖔᑦ 
ᖃᐅᔨᓴᖅᑕᐅᕝᕕᖓᓂ. ᑕᒪᓐᓇᑦᑕᐅᖅ ᓄᓇᐅᓂᖓ ᐱᑕᖃᖃᐅᖕᒥᔪᖅ 
ᖃᑯᖅᑐᑯᓗᖕᓂᒃ ᕿᑭᖅᑕᓂᒃ ᑐᒃᑐᐃᑦ ᓄᕐᕆᕕᖏᓐᓂᒃ (ᑕᑯᓗᒋᑦ 
ᓄᓇᖑᐊᑦ) .

ᓄᓇᐃᑦ ᑐᒃᑐᓯᐅᕐᕕᖕᒦᑦᑐᑦ ᓯᕗᓪᓕᖅᐹᒥᒃ ᓴᑐᖅᑕᐅᔪᑦ ᑲᓇᑕᐅᑉ ᒐᕙᒫᓄᑦ, 
ᒥᖑᐃᖅᓯᕐᕕᒃᓴᕈᖁᔭᐅᓂᖓᓂᒃ ᐊᒻᒪᓗ ᐃᓱᒪᒃᓴᖅᓯᐅᕈᑕᐅᔪᓐᓇᕐᓂᖓᓂᒃ.

ᑲᓇᑕᐅᑉ ᒐᕙᒪᒃᑯᖏᑦ ᐃᑲᔪᖅᓱᐃᕗᑦ ᐱᖔᖁᔭᖏᓐᓂᒃ ᒥᖑᐃᖅᓯᕐᕕᒃᓴᐃᑦ 
ᑭᒡᓕᒃᓴᖔᖏᓐᓂᒃ, ᐊᔩᖃᑎᒌᒍᑎᒋᔪᒪᓂᐊᖅᑕᖏᓐᓂ. 

ᑕᓪᓕᒪᓂᒃ ᐊᕐᕋᒍᓂᒃ ᐅᖓᕙᕆᐊᖅᑕᐅᔪᖅ ᓄᓇᐃᑦ ᓴᑐᖅᑕᐅᓯᒪᓂᖏᑦ 
ᐊᖏᖅᑕᐅᓪᓗᑎᒃ (2004-2009).  ᑕᒪᓐᓇ ᐱᓕᕆᐊᖑᕙᓪᓕᐊᓂᖓ 
ᑭᖑᕙᕆᐊᖅᑕᐅᓯᒪᔪᖅ ᐊᒥᓱᒐᓴᖕᓂᒃ ᐊᕐᕋᒍᓂᒃ ᐱᔾᔪᑕᐅᔪᑦ 
ᒥᖑᐃᖅᓯᕐᕕᓕᕆᔨᒃᑯᑦ ᑲᓇᑕᒥ ᐊᐅᓚᖏᑕᖏᓐᓂᒃ .

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ ᒥᖑᐃᖅᓯᕐᕕᓕᕆᔨᒃᑯᑦ 
ᑲᓇᑕᒥ ᐱᓕᕆᒋᐊᒃᑲᓂᓯᔪᑦ ᐅᐊᖕᓇᖓᓂ ᑐᒃᑐᓯᐅᕐᕕᐅᑉ 
ᒥᖑᐃᖅᓯᕐᕕᕈᖅᑎᑕᐅᔪᒪᓂᖓᓂᒃ ᐊᒻᒪᓗ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ 
ᐃᑲᔫᓯᐊᓴᖏᓄᓪᓗ ᐊᖏᕈᑎᒃᓴᓄᑦ ᐊᔩᖃᑎᒌᒍᒪᕐᓂᕐᒧᑦ .

ᓴᑐᖅᑕᐅᓯᒪᓂᖏᓐᓄᑦ ᐅᖓᕙᕆᐊᕈᑦ ᐊᖏᖅᑕᐅᒋᕗᑦ ᑐᓂᔭᐅᓯᒪᓪᓗᑎᒃ 
ᑕᓪᓕᒪᓄᑦ ᐊᕐᕋᒍᓄᑦ, 2009-ᒥᒃ 2014-ᒧᑦ, ᐱᔪᓐᓇᕐᕕᒃᓴᖃᕐᓂᐊᕐᒪᑕ 
ᐊᔩᖃᑎᖃᕈᓐᓇᕐᓂᖅ ᐃᓄᐃᒃ ᐊᒃᑐᖅᑕᐅᓯᒪᓂᖏᓐᓄᑦ ᐊᒻᒪᓗ 
ᐃᑲᔫᓯᐊᒃᓴᖏᓐᓄ ᐊᖏᕈᑎᓂᒃ, ᐊᒻᒪᓗ ᒥᖑᐃᖅᓯᕐᕕᒃᓴᐅᑉ ᑭᒡᓕᒃᓴᖏᓐᓂᒃ 
ᐅᐊᖕᓇᖓᓂ ᑐᒃᑐᓯᐅᕐᕕᖕᒥ ᒥᖑᐃᖅᓯᕐᕕᒃᓴᐅᑉ .

ᑲᓇᑕᐅᑉ ᒐᕙᒪᒃᑯᖏᑦ ᓴᕿᑦᑎᔪᑦ ᑮᓇᐅᔭᖃᖅᑎᑦᑎᓂᐊᕐᓂᕐᒧᑦ 
ᐊᖏᖃᑎᒌᒎᑎᒃᓴᓂᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ 
ᐱᕕᒃᓴᖃᕈᑕᐅᓂᐊᖅᑐᓂᒃ ᑎᒃᑯᐊᖅᑕᐅᓯᒪᔪᓂᒃ ᐃᓄᐃᑦ 
ᑲᑐᔾᔨᖃᑎᒌᖏᓐᓂᒃ, ᐊᔩᖃᑎᖃᕇᐊᕈᓐᓇᕐᓂᖅ ᐃᓄᐃᑦ 
ᐊᒃᑐᖅᑕᐅᓯᒪᓂᖏᓐᓂᑦ ᐃᑲᔫᓯᐊᒃᓴᓂᒃ ᐊᖏᕈᑎᓂᒃ .

ᐅᓪᓗᒥᒧᑦ ᑎᑭᓪᓗᒋᑦ
ᐅᓂᒃᑳᑲᐃᓐᓇᓵᕐᓂᖅ...

1994

1995

1996

2002

2004

2009

2010

ᓄᓇᑖᕈᑎᓄᑦ ᐊᖏᕈᑏᑦ ᐊᖅᑯᑎᒋᔭᐅᓪᓗᑎᒃ ᐊᒻᒪᓗ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ 
ᐃᑲᔫᓯᐊᖅᑖᕈᑎᒃᓴᓄᑦ ᐊᖏᕈᑎᒃᑯᑦ -
ᐃᓗᓕᖏᑦ 8-ᒥ ᐊᕕᒃᑐᖅᓯᒪᓂᖓᓂᑦᑐᑦ ᓄᓇᕗᒻᒥ ᓄᓇᑖᕈᑎᓂ ᐊᖏᕈᑎᓂ ᓇᓗᓇᐃᔭᖅᑕᐅᓯᒪᑦᑎᐊᕐᒪᑕ 
ᐊᑐᖅᑕᐅᔭᕆᐊᓖᑦ ᐱᐅᓯᕆᔭᐅᓂᐊᖅᑐᑦ ᓴᕿᑦᑎᕆᓂᕐᒧᑦ ᓄᑖᓂᒃ ᑲᓇᑕᓕᒫᒧᑦ ᐃᓕᐊᖓᔪᓂᒃ 
ᒥᖑᐃᖅᓯᕐᕕᖕᓂ ᓄᓇᕗᒻᒥ. ᑲᓇᑕᓕᒫᒥ ᒥᖑᐃᖅᓯᕐᕕᒃᓴᓕᐅᖅᑐᖃᕈᓐᓇᖏᒻᒪᑦ ᓄᓇᕗᒻᒥ 
ᑭᓯᐊᓂ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᓂᑦ ᐊᒻᒪᓗ ᐃᑲᔫᓯᐊᖅᑖᕈᑎᒃᓴᖏᓐᓄᑦ ᐊᖏᕈᑎᑦ 
ᐊᔩᖃᑎᒌᒍᑕᐅᖄᓚᐅᖅᑎᓪᓗᒋᑦ. ᕿᑭᖅᑕᓂᒃᑯᑦ ᐃᓄᐃᑦ ᑲᑐᔾᔨᖃᑎᒌᖏᑦ ᑎᒃᑯᐊᖅᑕᐅᓯᒪᕗᑦ ᐃᓄᐃᑦ 
ᑲᑐᔾᔨᖃᑎᒌᖏᓐᓂ, ᐱᔾᔪᑎᖃᖅᑐᓂᒃ ᐊᔨᖃᑎᒌᒃᑎᐅᔪᓐᓇᕐᓂᖅ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ 
ᐃᑲᔫᓯᐊᖅᑖᕈᑎᒃᓴᖏᓐᓂᒃ, ᐊᒻᒪᓗ ᒥᖑᐃᖅᓯᕐᕕᒃᓴᐃᑦ ᑭᒡᓕᒃᓴᖏᓐᓂᒃ ᐱᔾᔪᔾᔨᓗᑎᒃ ᕿᑭᖅᑕᓂᕐᒥᐅᓂᒃ 
ᐃᓄᖕᓂᒃ . ᐊᖏᕈᑏᑦ ᐱᔾᔪᑎᖃᖅᑐᑦ ᐊᓯᓕᒫᖏᓐᓂᒃ ᐊᒃᑐᐃᓂᖃᕈᓐᓇᖅᑐᓂᒃ ᐅᕝᕙᓗᓐᓃᑦ 
ᐊᑐᕈᓐᓇᕋᔭᓚᐅᖅᑕᖏᓐᓂᒃ ᐃᓄᐃᑦ, ᓲᕐᓗ ᒪᑯᓂᖓ: ᐱᓕᕆᖃᑎᒌᖕᓂᒃᑯᑦ ᐊᐅᓚᑦᑎᔨᐅᓂᖅ, 
ᑲᔪᓯᓂᖏᑦ ᐃᓄᐃᑦ ᐊᖑᓇᓱᖃᑕᐃᓐᓇᖅᑐᑐᖃᐅᓂᖏᑦ, ᓄᓇᓕᕋᓛᖃᕐᕕᒋᖃᑦᑕᖅᑕᖏᑦ, ᐊᒻᒪᓗ 
ᐃᓄᐃᑦ ᐃᖃᓇᐃᔭᒃᓴᐃᑦ ᑮᓇᐅᔭᓕᐅᕐᕕᒃᓴᕆᔪᓐᓇᓚᐅᖅᑕᖏᓪᓗ .

ᓄᓇᐃᑦ ᓴᑐᖅᑕᐅᓯᒪᓂᖏᑦ - 
ᐅᒃᑐᐱᕆ 2009-ᖑᑎᓪᓗᒍ, ᑲᓇᑕᐅᑉ ᒐᕙᒪᒃᑯᖏᑦ ᐃᑲᔪᖅᓱᖅᑕᐅᓪᓗᑎᒃ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓄᑦ, ᐅᖓᕙᕆᐊᖅᑎᑦᑎᓚᐅᖅᓯᒪᔪᑦ ᓄᓇᐃᑦ ᓴᑐᖅᑕᐅᓯᒪᑲᐃᓐᓇᕐᓂᖏᓐᓂᒃ 
ᐅᐊᖕᓇᖅᐸᓯᐊᓂ ᑐᒃᑐᓯᐅᕐᕕᐅᑉ, ᑕᓪᓕᒪᒃᑲᓐᓂᕐᓄᑦ ᐊᕐᕋᒍᓄᑦ, ᐱᕕᒃᓴᖃᖁᓪᓗᒋᑦ ᒥᖑᐃᖅᓯᕐᕕᓕᕆᔨᒃᑯᑦ 
ᑲᓇᑕᒥ ᐊᒻᒪᓗ ᕿᑭᖅᑕᓂᒃᑯᑦ ᐊᔩᖃᑎᒌᑦᑎᐊᕈᓐᓇᕐᓂᖅ ᐃᓄᐃᑦ ᐊᒃᑐᖅᑕᐅᓂᖏᓐᓂᑦ 
ᐃᑲᔫᓯᐊᒃᓴᖏᓐᓄᑦ ᐊᖏᕈᑎᒃᓴᓂᒃ. ᑕᒪᓐᓇ ᑐᑭᖃᖅᑐᖅ ᐃᒫᒃ; ᓇᑉᐸᖅᑎᕆᕝᕕᐅᓯᒪᔪᓐᓇᖏᑐᑦ 
ᕿᓂᕐᕕᐅᔪᒪᓂᖅ ᐅᔭᕋᖕᓂᐊᒐᒃᓴᐅᔪᓐᓇᖅᑐᓂᒃ, ᕿᓂᕐᕕᐅᔪᓐᓇᖏᓐᓂᖅ ᐅᔭᕋᖕᓂᐊᒐᒃᓴᓂᒃ, ᐊᒻᒪᓗ 
ᓴᓇᕝᕕᐅᔪᓐᓇᖏᓐᓂᖏᑦ ᑮᓇᐅᔭᓕᐅᖅᑎᓄᑦ ᑕᐅᕙᓂ ᓄᓇᒥ, ᐊᒻᒪᓗ ᓄᑖᓂᒃ ᐱᔪᓐᓇᐅᑎᓂᒃ, ᓄᓇᒥᒃ 
ᐊᑐᕈᓐᓇᐅᑎᓂᒃ ᓚᐃᓴᓐᓯᓂᒃ ᐅᕝᕙᓗᓐᓃᑦ ᐊᑐᖅᑐᐊᕈᑎᓂᒃ ᑐᓂᔭᐅᔪᖃᕈᓐᓇᓚᐅᖏᑦᑐᖅ ᑕᐃᔅᓱᒪᓂ 
ᐊᑐᕐᓂᖓᓂ. 

ᖃᓄᖅ ᓄᑖᑦ ᑲᓇᑕᓕᒫᒥ ᒥᖑᐃᖅᓯᕐᕕᒃᓴᐃᑦ ᐱᓐᖑᑎᖅᑕᐅᖃᑦᑕᕐᒪᑕ ᓄᓇᕗᒻᒥ?
ᐊᔪᕐᓇᕋᔭᕐᒪᖔᑦ ᖃᐅᔨᓴᖅᑕᐅᕙᒌᕐᓂᖏᑦ -
ᖃᐅᔨᒪᔭᐅᔭᕆᐊᖃᖅᑐᑦ ᐱᑕᖃᕆᐊᓖᑦ ᐊᑐᐃᓐᓇᐅᓕᖁᓪᓗᒋᑦ ᓴᓇᔭᐅᓂᖓᓄᑦ ᒥᖑᐃᖅᓯᕐᕕᒃᓴᖅ ᐊᒻᒪᓗ 
ᑭᒡᓕᒃᓴᖏᓐᓂ, ᐊᔪᕐᓇᕋᔭᖏᒻᒪᖔᑦ ᖃᐅᔨᓴᖅᑕᐅᓚᐅᖅᑐᑦ ᐊᑯᓐᖏᓐᓂ 1995-2001, ᑕᑯᓐᓇᖅᑕᐅᓪᓗᑎᒃ 
ᓄᓇᐃᑦ, ᐆᒫᔪᐃᑦ, ᐃᓕᖅᑯᑐᖃᖃᕐᕕᐅᔪᓪᓗ ᓄᓇᒥᐅᑕᐃᑦ, ᖃᐅᔨᒪᔭᐅᔪᑐᖃᐃᑦ ᓄᓇᐃᑦ ᐆᒪᔪᐃᓪᓗ, ᐱᕈᖅᑐᓪᓗ 
ᒥᒃᓵᓄᑦ, ᐊᒻᒪᓗ ᐅᔭᕋᖕᓂᐊᒐᒃᓴᐃᑦ ᐆᒻᒪᖁᓯᐅᕈᑎᒃᓴᐃᓪᓗᓐᓃᑦ ᐱᑕᖃᑐᐃᓐᓇᕆᐊᖃᕐᓂᖏᑦ ᑕᐅᕙᓂ ᓄᓇᒥ .

ᐅᔭᕋᖕᓂᐊᒐᒃᓴᐃᓪᓗ ᐅᒻᒪᖁᑎᓕᐅᕈᑎᒃᓴᐃᓪᓗ ᓄᓇᒥᐅᑕᓱᐃᑦ ᐱᑕᖃᕐᓂᖏᑦ ᖃᐅᔨᓴᖅᑕᐅᓯᒪᓂᖏᑦ - 
ᐅᔭᕋᖕᓂᐊᒐᒃᓴᓂᒃ ᐆᒻᒪᖁᓯᐅᕈᑎᒃᓴᓂᒡᓗᓐᓃᑦ ᓄᓇᒥᐅᑕᓂᒃ ᖃᐅᔨᓴᖅᑎᑦ (ᖃᓗᓈᑎᑐᑦ ᑕᐃᔭᐅᔪᑦ MERA-
ᑯᓐᓂᒃ) ᐱᐅᓯᖃᓲᖑᕗᑦ ᓯᕗᓪᓕᖅᐹᒥᒃ ᑐᑭᑖᕈᑕᐅᓪᓗᑎᒃ ᐊᔾᔨᒌᖏᑦᑐᑎᐅᔪᓄᑦ ᒐᕙᒪᒃᑯᓐᓄᑦ ᐃᖃᓇᐃᔭᕐᕕᖕᓄᑦ 
ᐱᓕᕆᖃᑎᒌᖕᓂᖏᓐᓂᒃ ᓴᕿᑕᐅᔪᖃᕐᓂᐊᖅᑎᓪᓗᒋᑦ ᑲᓇᑕᓕᒫᒥ ᒥᖑᐃᖅᓯᕐᕕᒃᓴᒥᒃ ᓄᓇᕗᒻᒥ. 
ᑕᐃᒪᐃᓕᐅᖅᐸᒃᑐᑦ ᓯᕗᓕᐅᖅᑎᐅᓪᓗᑎᒃ ᐊᖓᔪᖃᐅᑎᑦ ᐅᔭᕋᖕᓂᐊᒐᒃᓴᓂᒃ ᐊᒻᒪᓗ ᐆᒻᒪᓯᐅᕈᑕᐅᔪᓐᓇᖅᑐᓂᒃ 
ᖃᐅᔨᓴᖅᑎᑦ ᑲᑎᒪᔨᕌᓛᖏᑦ - ᑲᑎᒪᔨᕌᓛᖑᓪᓗᑎᒃ ᐃᓚᖃᖅᑐᑦ ᐊᖓᔪᖃᐅᑎᓂᒃ ᐃᖃᓇᐃᔭᖅᑎᓂᒃ 
ᐊᔾᔨᒌᖏᑦᑐᑎᐅᔪᓂᒃ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐃᖃᓇᐃᔭᕐᕕᖕᓂᒃ ᐊᒻᒪᓗ ᓄᓇᕗᑦ ᒐᕙᒪᒃᑯᖏᓐᓂᒃ 
. ᐅᔾᔨᖅᑐᖅᑎᐅᖕᒪᑕ ᑕᐃᒃᑯᐊ ᐅᔭᕋᖕᓂᐊᒐᒃᓴᐃᑦ ᐊᒻᒪᓗ ᐅᖅᓱᐊᓗᒃᓴᔭᐃᑦ ᐆᒻᒪᖁᑎᒃᓴᓄᐊᕈᓐᓇᖅᑐᑦ 
ᓄᓇᒥ ᐱᑕᓖᑦ ᐃᓱᒪᒃᓴᖅᓯᐅᕈᑕᐅᓯᒪᓂᖏᓐᓂᒃ, ᐊᒻᒪᓗ ᓇᓕᒧᒌᒃᑎᑕᐅᓯᒪᓂᖏᓐᓄᑦ ᐆᒪᔪᓕᕆᓂᕐᒧᑦ 
ᐊᒻᒪᓗ ᓴᐳᓐᓂᐊᖅᑕᐅᓯᒪᔭᕆᐊᖃᕐᓂᖏᓐᓄᑦ ᐱᒻᒪᕆᓂᖃᖅᑐᓄᑦ, ᐃᓱᒪᓕᐅᕈᑕᐅᓚᐅᖏᓐᓂᖏᓐᓂ ᓱᓕ 
ᓴᕿᑦᑎᔪᖃᕐᓂᐊᕐᓂᖅ ᓄᑖᒥᒃ ᒥᖑᐃᖅᓯᕐᕕᒃᓴᒥᒃ . ᐅᔭᒐᖕᓂᐊᒐᒃᓴᖃᕐᒪᖔᑕ ᖃᐅᔨᓴᖅᑕᐅᔪᖃᕌᖓᑦ, 
ᑕᑯᓐᓇᒃᑕᐅᖃᑦᑕᖅᐳᑦ ᑕᒪᒃᑯᓂᖓ ᐊᑐᖅᑕᐅᔪᓐᓇᑐᐃᓐᓇᕆᐊᖃᖅᑐᓂᒃ ᓯᕗᓂᐊᒍᑦ 
ᒥᖑᐃᖅᓯᕐᕕᓕᐅᖅᑐᖃᓚᐅᖅᑎᓐᓇᒍ. ᐅᔭᕋᖕᓂᐊᒐᓴᖃᕐᒪᖔᑖ ᖃᐅᔨᓴᖅᑕᐅᓚᐅᖅᑐᑦ ᐅᐊᖕᓇᖅᐸᓯᐊᓂ 
ᑐᒃᑐᓯᐅᕐᕕᐅᑉ,  ᐱᔭᕇᖅᑕᐅᓚᐅᖅᓯᒪᔪᑦ 1999-ᒥ, ᐃᓚᒋᔭᐅᑐᐃᓐᓇᖅᓱᑎᒃ ᐊᖏᓂᖅᓴᒥᓂᒃ ᐊᔪᕐᓇᕋᔭᖏᒻᒪᖔᑦ 
ᖃᐅᔨᓴᖅᑕᐅᓂᖏᓐᓂ ᒥᖑᐃᖅᓯᕐᕕᒃᓴᐅᔪᓐᓇᕋᔭᕐᓂᖓ. 

	
   ᑭᒡᓕᓕᐊᖑᖁᔭᐅᓯᒪᔪᑦ ᑐᒃᑐᓯᐅᕐᕕᖕᒥ ᑲᓇᑕᓕᒫᒧᑦ ᒥᖑᐃᖅᓯᕐᕕᒃᓴᒥ, ᐃᓚᖃᖅᐳᖅ 
ᐱᒻᒪᕆᐅᓗᖕᓂᒃ ᖃᑯᖅᑐᓂᒃ ᕿᑭᖅᑕᓂ ᑐᒃᑐᓂᒃ ᐊᒻᒪᓗ ᓄᓇᐃᑦ ᐃᓗᐊᓂ 
ᐅᔭᕋᖕᓂᐊᒐᒃᓴᖃᖅᓱᑎᒃ ᐊᒻᒪᓗ ᐅᖅᓱᐊᓗᒃᓴᔭᖃᖅᓱᑎᒃ. ᖃᐅᔨᒪᓂᐊᖅᐸᐃᑦ: ᑕᒪᓐᓇ 
ᑭᒡᓕᓕᐊᒃᓴᐅᓂᕋᖅᑕᐅᔪᖅ ᑲᓇᑕᐅᑉ ᒐᕙᒪᒃᑯᖓᑕ ᐃᓱᒪᒋᓯᒪᔭᖓ ᒫᓐᓇᐅᔪᖅ 
ᑕᐃᒪᐃᓕᖓᖁᓪᓗᒍ. ᐊᔩᖃᑎᒌᒎᑕᐅᔭᕆᐊᓖᑦ ᓱᓕ ᑭᖑᓪᓕᖅᐹᑦ ᒥᖑᐃᖅᓯᕐᕕᒃᓴᐅᑉ 
ᑭᒡᓕᒃᓴᖏᑦ ᐃᓚᒋᓗᐃᑦ ᐃᓄᐃᑦ, ᐊᒥᓱᒐᓴᐃᑦ ᑲᓇᑕᐅᑉ ᒐᕙᒪᒃᑯᖏᓐᓂ ᐃᖃᓇᐃᔭᕖᑦ 
ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ.  

	
  

	
  

Nunavut)	
  



	
   ᐊᔾᔨᓕᐊᖏᑦ: ᒥᖑᐃᖅᓯᕐᕕᓕᕇᑦ ᑲᓇᑕᒥ 

	
  

ᑭᖑᓂᐊᒍᑦ ᐱᓕᕆᐊᖑᓂᐊᓕᕐᒥᔪᑦ...
ᓱᓕ ᐊᒥᓱᒥᒃ ᐱᔭᖃᒃᓴᖃᖅᐳᖅ ᓴᕿᑦᑕᐅᔪᓐᓇᓚᐅᖏᓐᓂᖓᓂ ᓄᑕᖅ ᒥᖑᐃᖅᓯᕐᕕᒃᓴᖅ. 

•ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐊᒻᒪᓗ ᐃᑲᔫᓯᐊᖅᑖᕈᑎᒃᓴᖏᓐᓄᑦ ᐊᖏᕈᑎᒃᓴᓂᒃ 
ᐊᔩᖃᑎᒌᖕᓂᖅ
•ᓄᓇᓕᖕᓂ ᑐᑭᓯᐅᒪᑎᑦᑎᓂᕐᒧᑦ ᑲᑎᒪᑎᑦᑎᖃᑦᑕᕐᓂᖅ.
•ᐊᔩᖃᑎᒌᖕᓂᖅ ᐊᒻᒪᓗ ᐱᕙᓪᓕᐊᔭᐅᓂᖏᑦ ᒥᖑᐃᖅᓯᕐᕕᒃᓴᒧᑦ ᐊᑐᖅᑕᐅᖔᕈᓐᓇᖅᑐᑦ.
•ᑐᑭᓯᓂᐊᕐᕕᐅᓯᒪᓂᖏᑦ ᐊᔾᔨᒌᖏᑦᑐᑦ ᑲᓇᑕᐅᑉ ᒐᕙᒪᒃᑯᖏᓐᓂ ᐃᖃᓇᐃᔭᕐᕖᑦ ᐊᒪᓗ 
ᓄᓇᕗᑦ ᒐᕙᒪᒃᑯᖏᓐᓂ.
•ᐃᓄᓕᒫᑦ ᑐᑭᓯᓂᐊᕐᕕᐅᓯᒪᓂᖏᑦ ᒥᖑᐃᖅᓯᕐᕕᕈᖅᑎᑕᐅᔪᒪᔪᒥᒃ ᐃᓱᒪᒋᔭᖏᑦ ᐊᒻᒪᓗ 
ᒥᖑᐃᖅᓯᕐᕕᒃᓴᐅᑉ ᑭᒡᓕᒃᓴᖏᓐᓂᒃ.
•ᐊᖏᖅᑕᐅᓯᒪᓂᖏᑦ ᒥᖑᐃᓯᕐᕕᒃᓴᐃᑦ ᑭᒡᓕᒃᓴᖏᓐᓂᒃ ᐊᖓᔪᖄᕐᒧᑦ ᐅᔭᕋᓐᓂᐊᒐᒃᓴᖅᓯᐅᑎᑦ 
ᐊᒻᒪᓗ ᐅᒻᒪᖁᑎᒃᓴᖅᓯᐅᖅᑎᑦ ᖃᐅᔨᓴᖅᑎᖏᓐᓄᑦ ᑲᑎᒪᔨᕋᓛᓄᑦ.
•ᑭᖑᓪᓕᖅᐹᒥᒃ ᒥᖑᐃᖅᓯᕐᕕᒃᓴᐅᑉ ᑭᒡᓕᒃᓴᖏᓐᓂᒃ ᐊᑐᓕᖁᔭᓕᐅᕐᓂᖅ ᒥᓂᔅᑕᒧᑦ.
•ᑭᖑᓪᓕᖅᐹᒥᒃ ᐋᕿᒃᑕᐅᓂᖏᑦ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐊᒻᒪᓗ 
ᐃᑲᔫᓯᐊᖅᑖᕈᑎᒃᓴᖏᓐᓄᑦ ᐊᖏᕈᑎᒃᓴᐃᑦ, ᐊᑎᓕᐅᖅᑕᐅᓂᖏᓪᓗ ᐊᑎᓕᐅᖅᑎᐅᓂᐊᖅᑐᓄᑦ .

ᒥᖑᐃᖅᓯᕐᕕᓕᕆᔨᒃᑯᑦ ᑲᓇᑕᒥ ᓴᕿᐅᒪᑎᑦᑎᔪᓐᓇᖏᒻᒪᑕ ᓄᑖᒥᒃ ᑲᓇᑕᓕᒫᒧᑦ ᐃᓕᖓᔪᒥᒃ 
ᒥᖑᐃᖅᓯᕐᕕᒃᓴᒥᒃ ᐃᖕᒥᓃᓐᓇᖅ. ᐱᓕᕆᖃᑎᖃᑦᑎᐊᕆᐊᖃᖅᑐᑦ ᕿᑭᖅᑕᓂᒃ ᐃᓄᖕᓂᒃ, 
ᐊᒥᓱᓂᒃ ᑲᓇᑕᐅᑉ ᒐᕙᒪᒃᑯᖏᓐᓂ ᐃᖃᓇᐃᔭᕐᕕᖕᓂ, ᐊᒻᒪᓗ ᓄᓇᕗᑦ ᒐᕙᒪᒃᑯᖏᓐᓂᒃ 
ᓴᕿᑦᑎᔪᓐᓇᖅᓯᓚᐅᓐᖏᓐᓂᖏᓐᓂᒃ ᓄᑖᒥᒃ ᑲᓇᑕᓕᒫᒧᑦ ᒥᖑᐃᖅᓯᕐᕕᒃᓴᒥᒃ 
ᕿᑭᑖᓗᖕᒥᐅᓂ. ᐱᔭᕇᖅᑕᐅᕙᓪᓕᐊᓂᖏᑦ ᑕᒪᒃᑯᐊ ᐊᑯᓂᐅᓂᐊᕐᒪᑦ, ᑐᖓᕕᖃᖅᓱᑎᒡᓗ 
ᐊᖏᖃᑎᒌᒎᓐᓇᕐᓂᖏᓐᓂᒃ ᐃᓄᐃᓪᓗ ᒐᕙᒪᐃᓪᓗ ᐃᓚᐅᔭᕆᐊᖃᖅᑎᓪᓗᒋᑦ ᐊᒻᒪᓗ 
ᑲᒪᔨᐅᑎᓪᓗᒍ ᑕᒫᓂ ᐊᕕᒃᑐᖅᓯᒪᓂᐅᔪᒥ .

ᖃᓄᖅ ᐃᓚᐅᓕᕈᓐᓇᖅᐳᖓ?
ᒫᓐᓇᐅᔪᒥ ᐱᕙᓪᓕᐊᓯᒪᓂᖏᓐᓄᑦ ᑎᑭᒪᐅᔪᒥ, ᑐᓴᐅᒪᑎᑦᑎᕙᓪᓕᐊᓕᓵᖅᑐᒍᑦ ᓄᓇᓕᖕᒥᐅᓂᒃ ᓄᑖᒥᒃ ᑲᓇᑕᓕᒫᒧᑦ ᐃᓕᖓᔪᒥᒃ 
ᒥᖑᐃᖅᓯᕐᕕᓐᖑᑎᖅᑕᐅᔪᒪᔪᒥᒃ.

ᑲᑎᒪᓂᒃᑯᑦ ᑐᑭᓯᓂᐊᕐᕕᐅᖃᑦᑕᕆᐊᕐᓂᐊᖅᑐᑦ ᐱᔾᔪᑕᐅᓂᖏᓐᓂ ᑲᓇᑕᓕᒫᒧᑦ ᒥᖑᐃᖅᓯᕐᕕᒃᓴᖅ, ᑕᐃᒃᑯᐊ ᐊᖏᖃᑎᒌᖄᓚᐅᕐᓗᑎᒃ 
ᒥᖑᐃᖅᓯᕐᕕᓕᕆᔨᒃᑯᑦ ᑲᓇᑕᒥ ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ, ᑭᒡᓕᓕᐊᖑᖁᔭᐅᔪᓂᒃ ᐊᑐᖁᔭᐅᔪᓂᒃ, ᐊᒻᒪᓗ ᑕᐃᒃᑯᐊ 
ᐊᑐᓕᖁᔭᓕᐊᑦ ᐃᓱᒪᒃᓴᖅᓯᐅᕈᑕᐅᓯᒪᓚᐅᕐᓗᑎᒃ ᐊᓯᖏᓐᓄᑦ ᐃᓱᒪᒋᔭᐅᖃᔅᓯᐅᔾᔭᐅᔭᕆᐊᖃᖅᑐᓄᑦ ᐅᔭᕋᖕᓂᐊᒐᒃᓴᖃᕐᒪᖔᑦ 
ᐆᒻᒪᖁᓯᐅᕈᑎᒃᓴᖃᕐᒪᖔᓘᓐᓃᑦ ᖃᐅᔨᓴᖅᑕᐅᕙᓪᓕᐊᔪᓂ ᐊᑐᖅᑕᐅᔪᓂ. ᑕᐃᔅᓱᒪᓂᐅᔪᒫᖅᑐᒥ, ᒥᖑᐃᖅᓯᕐᕕᓕᕆᔨᒃᑯᑦ ᑲᓇᑕᒥ 
ᑐᑭᓯᓂᐊᕈᒫᖅᑐᑦ ᐃᓱᒪᒋᔭᐅᔪᓂᒃ ᓄᓇᓕᖕᒥᐅᑕᓄᑦ ᖃᐅᓱᐃᑦᑐᕐᒥ, ᓄᓇᕗᒻᒥᐅᓂᒃ ,ᐊᒻᒪᓗ ᐃᓚᐅᑎᑕᐅᔭᕆᐊᖃᓲᖑᔪᒥᒃ ᑎᒥᐅᔪᓂᒃ 
(ᓲᕐᓗ ᐅᔭᕋᖕᓂᐊᕈᒪᕙᒃᑐᓂᒃ, ᐊᐅᓛᕈᔾᔨᔨᐅᕙᒃᑐᓂᒃ ᓄᓇᒧᑦ, ᐊᒻᒪᓗ ᐊᕙᑎᓕᕆᔨᐅᔪᓂᒃ ᒐᕙᒪᐅᖏᑦᑐᒥᒃ ᑎᒥᐅᔪᓂᒃ) ᐊᒻᒪᓗ 
ᑲᓇᑕᒥᐅᓕᒫᓂᒃ ᐃᓄᖁᑎᒋᔭᐅᔪᓂᒃ. ᒐᕙᒪᖏᑦ ᑲᓇᑕᒧᑦ ᐃᓱᒪᒃᓴᖅᓯᐅᕈᑎᖃᕈᒫᖅᑐᑦ ᐃᓄᐃᑦ ᑲᑐᔾᔨᖃᑎᒌᓪᓗ ᑎᓪᓗᒦᓪᓗ 
ᐅᖃᐅᓯᕆᓯᒪᔭᖏᓐᓂᒃ, ᑲᑎᒪᑎᑕᐅᖃᑦᑕᕈᒫᖅᑐᓂᒃ ᑐᑭᓯᓂᐊᕐᕕᐅᔪᒫᖅᑐᓂ, ᑐᓴᖅᑎᑦᑎᓗᑎᒃ ᑲᑎᒻᒪᐅᑕᐅᓚᐅᖅᑐᓂᒃ ᑭᖑᓪᓕᖅᐹᒥᒃ 
ᑭᒡᓕᓕᐊᒃᓴᖏᓐᓄᑦ ᐊᑐᖁᔭᐅᔪᓂᒃ, ᒥᖑᐃᖅᓯᕐᕕᒃᓴᒧᑦ ᐅᐊᖕᓇᖓᓂ ᑐᒃᑐᓯᐅᕐᕕᐅᑉ ᕿᑭᖅᑕᖓᓂ.

ᑕᒪᓐᓇ ᐱᓕᕆᐊᖑᕙᓪᓕᐊᓂᖓᓂ, ᐊᐱᖅᑯᑎᒃᓴᖃᑐᐊᕈᔅᓯ ᐅᕝᕙᓗᓐᓃᑦ ᐃᓱᒪᓘᒋᔭᖃᕈᔅᓯ, ᐅᖃᕐᕕᐅᓂᐊᖅᐳᖅ:

ᑯᕆᔅᑎᐊᓐ ᐳᑦᓱ
ᐊᖓᔪᖄᖅ ᐊᔩᖃᑎᒌᒃᑐᓂ

ᒥᖑᐃᖅᓯᕐᕕᓕᕆᔨᒃᑯᑦ ᑲᓇᑕᒥ - ᐅᑭᐅᖅᑕᖅᑐᒥ ᒥᖑᐃᖅᓯᕐᕕᒃᓴᓕᕆᓂᕐᒧᑦ ᐃᖃᓇᐃᔭᕐᕕᒃ
ᑎᑎᖃᕐᓂᐊᕐᕕᒃ 1166, ᔭᓗᓇᐃᕝ, ᓄᓇᑦᓯᐊᖅ, X1A 2NB

ᐅᖄᓚᐅᑦ:  867.766.8462
ᖃᕆᑕᔭᐅᒃᑯᑦ ᑐᕌᕉᑎᖓ:  christian.bucher@pc.gc.ca

